
DELEGERT VEDTAK - DISPENSASJON - REINHEIMEN NASJONALPARK - MOTORFERDSEL - 2015 - FORNYA 

SØKNAD OM FRAKT AV BÅT TIL VALÅVATNET FOR FISKE - ODD EGIL MYREN. 
 
I medhald av brev frå Miljøverndepartementet datert 17.02.2012 har nasjonalparkstyret for 
Reinheimen i styremøte 18.06.2014, sak 22/14, gjort vedtak om å delegere handsaming av 
einskilde saker til nasjonalparkforvaltaren. Vedtaket gjev nasjonalparkforvaltarane i Reinheimen 
myndigheit til å treffe vedtak i saker som gjeld dei spesifiserte dispensasjonsreglane om ferdsel i 
verneforskriftene for verneområda i Reinheimen, slik som i denne saka:  
 

I samsvar med delegasjonsfullmakt vedtek nasjonalparkforvaltaren å gje Odd Egil Myren, 

2667 LESJAVERK, løyve til transport  av båt frå Lordalen – Valåvatnet. Vi viser til vedtak 

med satte vilkår i slutten av dette brevet. 

Løyvet er gjeve med heimel i Reinheimen nasjonalpark, § 3 pkt. 6.3 bokstav b) og Lordalen 

landskapsvernområde. § 3 pkt. 5.3 bokstav b). 

Dokument i saka: 

Søknad, dagsett 09.03.2015, om løyve til å transportere båt til Valåvatnet, Odd Egil Myren, Søre 

Myren, 2667 LESJAVERK. Dette er ein fornya søknad av søknad frå i fjor. Grunnen er at føret 

vart borte. 

Søknaden vert vurdert i samsvar med: 

Verneforskrift for Reinheimen nasjonalpark, dagsett 24.november 2006. 

Verneforskrift for Lordalen landskapsvernområde, dagsett 24.november 2006. 

Naturmangfaldlova, dagsett 19.juni 2009. 

Forvaltningsplan for Reinheimen nasjonalpark. 

 

Søknaden 

Odd Egil Myren søkjer om løyve til å bruke leigekøyrar med snøskuter for transport av båt til 

Vålåvatnet 

mailto:fmoppost@fylkesmannen.no

Transporten vil skje frå Bjøknesetra i Lrdalen landskapsvernområde og inn i nasjonalparken der 

Vålåvatnet ligg. 

 

Verneformål, verneforskrift og framlegg til forvaltningsplan 

Omsynet til verneverdiane i området er vurdert, særleg i forhold til landskap, dyreliv og friluftsliv, 

jf. verneforskrifta § 2 og naturmangfaldlova §§ 1(Formål), 4 og 5 (forvaltningsmål for naturtypar, 

økosystem og artar) samt § 7(prinsipp for å ta offentleg avgjerd), jf. § § 8-12 

(kunnskapsgrunnlaget og miljørettslege prinsipp). Formålet med Reinheimen nasjonalpark er å ta 

vare på eit stort, samanhengande naturområde, og i tillegg landskapsformer med 

vassdragsnatur. Etter verneforskrift for Reinheimen nasjonalpark er all motorferdsle forbode. 

Forvaltningsmyndet kan gje løyve til m.a.: 

I nasjonalparken: Bruk av beltegåande køyretøy på snødekt mark langs etablerte traséar eller 

lufttransport for nødvendig transport av ved, materialar eller varer til buer og hytter, utkøyring av 

båt.(Verneforskrift for Reinheimen nasjonalparker § 3 pkt. 6.3 bokstav b.) 

I landskapsvernområdet: Nødvendig transport av ved, materialar eller varer til buer og hytter, 

utkøyring av båt og nødvendig motorferdsel i samband med snømålingar o.l. på snødekt mark 

langs etablerte traséar eller ved lufttransport. (Verneforskrift for Lordalen landskapsvernområde § 

3 pkt. 5.3 bokstav b.) 

 

I Forvaltingsplan for Reinheimen heiter det på s. 48 heiter det: 

«For å sikre fleksibilitet og å unngå unødig behandling av søknader, skal løyve gjevast 

for ein aktuell periode. Leigekøyrar/transportør skal varsle oppsynet på førehand i 

forhold til den aktuelle dagen når transporten skal skje for å hindre moglege ulemper 

for villreinen og for å halde oversikt over motorferdsel i verneområdet. Det skal førast 

køyrebok som skal sendast forvaltningsstyrsmakta innan 5. juni kvart år. 

 

For kjende, faste transportformål kan det gjevast løyve for inntil 5 år med avgrensing i 

tal på turar/sesong. Talet på turar skal normalt avgrensast, t.d. slik: 

 på vinterføre 1 – 5 turar 

 på vatn 1 – 10 turar 

 i lufta 1 – 3 turar. 
 

Køyring på snødekt mark skal normalt ikkje skje etter 20. april, ev. 3. påskedag om 

den er seinare.» 

 

Vurdering 

Denne søknaden gjeld transport av båt: 

Frå Bjøknesetra til lokaliteten Valåvatnet. 

Transporten vil foregå frå seter nede i skogen i Lordalen og opp over tregrensa og inn i 

snaufjellet til Valåvatnet som ligg 1300 moh i ope lende inne på Tverrfjellet. 

                                 Kart over området for transporten. 

 

Motorferdsel er i utgangspunktet forbode i verneområdet då dette kan ha negative effektar på 

verneverdiane gjennom forstyrring, slitasje og støy. Etter verneforskrifta kan 

forvaltningsstyresmakta gi løyve til aktiviteten. Dette inneber at transporten ikkje må stride mot 

verneformålet. Det er difor eit mål å minimere motorferdsel i verneområda og å avgrense 

motorferdsel til berre det mest naudsynte. 

Det går fram av naturmangfaldlova § 8 at offentlege avgjerder som gjeld naturmangfaldet så 

langt det er rimeleg skal bygge på vitskapleg og erfaringsbasert kunnskap om naturmangfald, 

samt effekten av påverknader. Kunnskapen om naturmangfaldet i området er henta frå verneplan 

for Reinheimen, Naturbase, ArcGis prosjekt om hekkande rovfugl i Oppland, samt NINA-rapport 

643 og tidlegare løyve til motorisert transport i området. 

Ein konstaterer at aktiviteten ikkje vil føre til inngrep i landskapet av nokon art. For 

naturopplevinga kan motorferdsel ha ein forstyrrande effekt. Området er av dei viktigaste for 

villrein (vår-, sommar og haustbeite). Villrein er ein internasjonal ansvarsart for Norge og omsynet 

til villreinen skal vege tungt i all forvaltning av villreinområde. Med dei vilkåra som er sett i løyvet, 

vert motorferdsla avgrensa til det som er mest naudsynt og til tider som reinen ikkje er så sårbar. 

Ein vurderer at bruk av snøskuter ikkje vil medføre slitasje på vegetasjon. Kan leigekøyrar  

samordne denne transporten med transport til andre formål i same området skal det gjerast. 

Forvaltningsstyresmakta har vurdert omsynet til verneverdiane i området, jf. verneforskriftene § 2, 

og meiner tiltaket med dei vilkåra som er sette i løyvet eit avgrensa tidsrom ikkje kjem i strid med 

verneformålet. Avgrensa bruk av snøskuter for transport denne art, vil isolert sett ha liten effekt 

på natur-, og kulturlandskapet. Nasjonalparkforvaltaren legg til grunn at tiltaket åleine, med dei 

vilkåra som vert sette for løyvet, i liten grad vil påverke trua, nær trua eller verdifullt 

naturmangfald som er omfatta av verneformålet, og at føreliggjande kunnskap om 

naturmangfaldet i saka er i samsvar med krava som følgjer av naturmangfaldlova § 8. Sjølv om 

tiltaket isolert sett i liten grad vil påverke natur- og kulturlandskapet, må søknaden vurderast etter 

prinsippet om samla belastning. Reinheimen nasjonalpark og Lordalen landskapsvernområde 

(lvo) er verna gjennom verneplan for Reinheimen, saman med Ottadalen lvo, Finndalen lvo, 

Romsdalen lvo, Trollstigen lvo og Tafjorden – Reindalen 

lvo og Brettingsmoen naturreservat. Ved vurderinga av samla belastning må desse verneområda 

sjåast i samanheng. Eksisterande påverknad i området er i hovudsak nokre få bygningar, beiting, 

utøving av tradisjonelt og enkelt friluftsliv, jakt og fiske. Nasjonalparkforvaltaren kan ikkje sjå at 

aktiviteten vil føre til auka motorferdsel i området. Med dei vilkåra som er sette meiner 

nasjonalparkforvaltaren at den samla belastninga av motorferdsla til beitelaget og mogleg 

framtidig aktivitet i Reinheimen nasjonalpark og Lordalen landskapsvernområde vil vere 

akseptabel. Etter nasjonalparkforvaltaren si vurdering føreligg det tilstrekkeleg kunnskap om 

naturmangfaldet og kva effektar tiltaket vil ha på dette mangfaldet. Føre-var prinsippet vert difor 

ikkje vektlagt i saka. Det er ikkje aktuelt å stille fordyrande vilkår. Det er heller ikkje aktuelt å 

vurdere anna transportmiddel for gjennomføring av tiltaket. 

Etter ei konkret vurdering der nasjonalparkforvaltaren særleg har vektlagt at tiltaket ikkje strir mot 

verneformålet, og at tiltaket er nødvendig for tilkomst til lokalitetane, meiner ein at tiltaket kan 

gjennomførast med gjevne vilkår.  

Vedtak 

I samsvar med delegasjonsfullmakt vedtek nasjonalparkforvaltaren å gje Odd Egil Myren, 2667 

LESJAVERK, løyve til transport  av båt frå Lordalen – Valåvatnet. 

Løyvet er gjeve med heimel i Reinheimen nasjonalpark, § 3 pkt. 6.3 bokstav b) og Lordalen 

landskapsvernområde. § 3 pkt. 5.3 bokstav b). 

Vilkår 

 Det skal brukast leigekøyrar.  

 Transportetappe er: Frå bilveg i Lordalen med snøskuter til Valåvatnet.  

 Løyvet gjeld i perioden fram til 20.april 2015. 

 Løyvet gjeld ikkje søndagar og andre heilagdagar.

 Transporten skal følgje kortaste veg som er praktisk farbar. 

 Under transporten skal det takast særleg omsyn til naturmiljøet, særleg dyreliv, og 

friluftsliv. 

 Transporten må avklarast med SNO seinast dagen før flyging m.a. for å avklare omsynet 

til dyreliv, med evt. korreksjon for av ruta. Kontaktperson er Thomas Rødstøl, tlf: 

91547617. 

 Dersom det er villrein i området når transporten er planlagt bør transporten utsetjast til 

villreinen har trekt vekk. 

 Dispensasjonen skal takast under transporten og visast ved kontroll. 

 Løyve til motorferdsel og køyrebok skal takast med under transport. Køyrebok skal fyllast 

ut på førehand før turen startar. 

 Rapport skal sendast Reinheimen nasjonalparkstyre innan 5.juli 2015. 

 
Klage 
Vedtaket kan klagast inn for Miljødirektoratet av partar i saka eller andre som har rettsleg 
klageinteresse med ein frist på 3 veker jf. forvaltningslova § 28. Ei eventuell klage skal rettast til 
Miljødirektoratet, men sendast til Nasjonalparkstyret for Reinheimen. 
 
Med helsing 
 
 
Bjørn Dalen 
nasjonalparkforvaltar 
 
Brevet er godkjent elektronisk og har difor inga underskrift. 
 
 
 

Kopi pr. e-post til: 

Fylkesmannen i Oppland Postboks 987 2626 LILLEHAMMER 

Lesja fjellstyre  2665 LESJA 

SNO v/Thomas Rødstøl    

Miljødirektoratet Postboks 5672 Sluppen 7485 TRONDHEIM 

Lesja kommune Kommunehuset 2665 Lesja 
 


